
				এই পাতাটির মুদ্রণ সংশোধন করা প্রয়োজন। 
Տ Գ Հ মোহন অমনিবাস
পেরেছিল এবং ট্রেন থেকে লাফ দিয়ে বার হয়ে গেছে।”
ট্রেনের গার্ড আমার কথা সমর্থন কোরে বললেন, তিনি একটা লোককে রেল লাইনের বাঁধ থেকে নীচে নেমে যেতে দেখেছিলেন। তিনি আরও বললেন, “সে স্থান বেশি দূর হবে না, এখান থেকে আন্দাজ দুশো গজ আগে লোকটা নেমে গেছে।”
আমি চতুর্দিকে চাইতে চাইতে সহসা আনন্দে চিৎকার কোরে উঠলুম, “দেখুন, ঐ সে যাচ্ছে, লেভেল ক্রসিং পার হচ্ছে!”
আমি উর্ধ্বশ্বাসে ছুটতে আরম্ভ করলুম। আমার পিছনে ডিটেকটিভ দু'জন ছুটতে লাগলেন। একজন ডিটেকটিভ হরিণের মত দ্রুতপদে আমাদের দুজনকে পিছন ফেলে অগ্রসর হয়ে গেলেন। আমরা তার সঙ্গে সমান বেগে ছুটতে পারলুম না। সহসা আমাদের বন্ধু দসু্য অগ্রগামী ডিটেকটিভকে দেখতে পেয়ে এক লাফে একটা ঝোপ পার হয়ে নীচের দিকে তর তর কোরে নেমে গিয়ে সম্মুখের জঙ্গলের মধ্যে প্রবেশ করল। -
যখন আমরা জঙ্গলের নিকট উপস্থিত হলুম, আমরা দেখলুম, অপর ডিটেকটিভ আমাদের জন্য অপেক্ষা করছেন। তিনি বললেন, আমাদের সঙ্গে পাছে ছাড়াছাড়ি হয়ে যায়, সেই ভয়ে তিনি জঙ্গলের মধ্যে দসুর পিছু ধাওয়া করেন নি।
আমি খুশি হয়ে বললুম, “আপনি বিশেষ বিবেচকের মত কাজ করেছেন। আমাদের বন্ধু নিশ্চয়ই ছুটোছুটির পর হাঁপিয়ে উঠেছিল, বেশি দূর আর অগ্রসর হবার শক্তি র্তার নেই। এখন আমরা তাকে গ্রেফতার করতে সক্ষম হবো!”
আমি জঙ্গলের উপকণ্ঠ পরীক্ষা করলুম এবং গভীরভাবে চিন্তা করতে লাগলুম, কি উপায়ে আমি একাকী দস্যকে গ্রেফতার করতে পারি। কারণ আমার পকেট-বুক যদি পুলিসের হাতে পড়ে, তাহলে আর আমার রক্ষা থাকবে না। এত কষ্ট এত চেষ্টা সব পণ্ড হবে। আমি বন পরীক্ষা শেষ কোরে ডিটেকটিভ দুজনের কাছে এসে বললুম, “দেখুন, ওকে গ্রেফতার করা এখন খুব সোজা।” আমি—একজন ডিটেকটিভের দিকে চেয়ে বললাম, “বাম দিকে ঐ পথ অবরোধ কোরে দাঁড়ান, আর আপনি দক্ষিণ দিকের ঐ পথ অবরোধ করুন।” দুজন ডিটেকটিভকে বললুম, “তা হলে এখন থেকে দুজনে সমস্ত বনের দুধার স্পষ্টরূপে দেখতে পাবেন এবং দসু যদি বন থেকে বার হয়ে পড়ে তা হলে
আপনাদের এখন কিছুই করতে হবে না, শুধু সতর্ক দৃষ্টি রেখে অপেক্ষা করুন। হা, আমি বলতে ভুলে গেছি, যদি আমি বিপদে পড়ি, তা হলে রিভলভারের আওয়াজ করবো এবং তা’ শুনতে পেলেই আপনারা দ্রুত ভিতরে প্রবেশ কোরে আমাকে সাহায্য করবেন। বুঝেছেন?” -
উভয় ডিটেকটিভই আমার নির্দেশিত স্থানে গিয়ে দাঁড়ালেন। যেমন তারা আমার দৃষ্টিপথের বাইরে চলে গেলেন, আমি জঙ্গলের মধ্যে প্রবেশ করলুম। আমি অত্যন্ত সতর্কতার সঙ্গে অতি নিঃশব্দে ধীরে ধীরে পথ চলতে লাগলুম। আমি সম্ভাব্য সকল রকম উপায়ে নিজেকে দস্যুর নিকট অদৃশ্য রাখবার চেষ্টায় অতি সাবধানে অগ্রসর হতে লাগলুম।
জঙ্গলের ভিতর অত্যন্ত ঘন ঝোপে আচ্ছন্ন। পথ নেই বললেও চলে। সুতরাং আমাকে

